Ата-аналарға арналған ақыл-кеңес
Тақырыбы: “Баланың ұялшақтығы және үрейленуі”
(Бөбекжайға енді барғалы жүрген балалардың ата-аналарына)
Баланың бөбекжайға алғаш баруы – оның өміріндегі үлкен өзгеріс. Белгісіз орта, жаңа адамдар, жаңа ережелер – бәрі балада табиғи түрде ұялшақтық пен уайым тудыруы мүмкін. Бұл – қалыпты құбылыс. Ата-ананың дұрыс қолдауы баланың бейімделу үдерісін жеңілдетеді.
1. Баланың сезімін қабылдаңыз
· “Қорықсаң болады, бұл қалыпты жағдай” деп түсіндіріңіз.
· Баланың эмоциясын жоққа шығармаңыз: «Ештеңеден қорықпа» емес, «Мен сені түсінемін, бірге жеңеміз» деген жылы сөз маңызды.
2. Бөбекжай туралы жағымды ақпарат беріңіз
· Тәрбиеші апайы туралы, ойнайтын ойыншықтар мен достар жайлы айтып беріңіз.
· Күнделікті режимді алдын ала түсіндіріңіз.
· Баруға бір-екі апта қалғанда “жұмсақ” дайындық жасаңыз: сурет қарау, рөлдік ойын ойнау.
3. Баламен бірге рөлдік ойындар ойнаңыз
Баланың қорқынышын азайтудың ең жақсы тәсілі – ойын арқылы:
· “Бөбекжайға бару”, “Тәрбиешімен танысу”, “Қоштасу–қайта кездесу” ойындарын ойнаңыз.
· Бала қуыршақты “бөбекжайға апарып”, оны қарсы алсын – бұл эмоционалды дайындық береді.
4. Тұрақты күн тәртібін қалыптастырыңы.Бөбекжай режиміне жақындау:
· Ұйқы уақытын реттеу
· Тамақтану уақытын біріздендіру
· Таңертеңгі және кешкі ритуалдарды әдетке айналдыру
Бұл балаға өзін қауіпсіз сезінуге көмектеседі.
5. Біртіндеп үйден алыстату әдісін қолданыңыз
· [bookmark: _GoBack]Алдымен ата-анасыз 10–15 минутқа алаңнан, ойын алаңынан алыстаңыз.
· Кейін уақытты ұлғайта беріңіз.
Бұл баланың сізсіз де өзін қауіпсіз сезінуіне жағдай жасайды.
6. Қоштасу рәсімін қалыптастырыңыз
· Баланы бөбекжайға әкелгенде ұзақ қоштаспаңыз.
· Қысқа, бірақ жылы сөз айтыңыз:
“Мен сені сағат ...-да алып кетемін, жақсы күн тілеймін.”
· Уәде берсеңіз – міндетті түрде орындаңыз. Бұл оның сенімін күшейтеді.
7. Балаға міндетті түрде қолдау көрсетіңіз
· Үйге келген соң күнін бірге талқылаңыз.
· Жаңа ортада жасаған кішкентай табыстарын да мақтаңыз:
«Бүгін өзің ойыншық алыпсың – жарайсың!»
8. Өз эмоцияңызды бақылаңыз
Баланың үрейі көбіне ата-ананың күйзелісінен жұғады.
· Өз қорқынышыңызды көрсетпеуге тырысыңыз.
· Бөбекжайға сенімді түрде апарып, тәрбиешімен жылы сөйлесіңіз – бала да соны байқап, тынышталады.
9. Баланың баяу бейімделуі – қалыпты
Әр бала – жеке тұлға. Біреуге 2–3 күн жеткілікті болса, екіншісіне 2–3 апта қажет.
Ұялшақтық – мінездің бір бөлігі, оны “сындыру” емес, қолдау арқылы дамыту маңызды.
10. Егер мазасыздық ұзақ уақыт сақталса…
· Ұйқы бұзылса
· Тамақтан бас тартса
· Ажырасу қорқынышы қатты байқалса
онда психологпен кеңескен жөн. Ерте көмек – бейімделуді жеңілдетеді.

